
% Pangangatwirang Panig sa Proposisyon 47 %

ANG PROPOSISYON 47 AY SINUSUPORTAHAN NG MGA
TAGAPAGPATUPAD NG BATAS, MGA BIKTIMA NG KRIMEN AT MGA
GURO.

Kami sa komunidad ng pagpapatupad ng batas ay nagsama-sama sa
pagsuporta sa Proposisyon 47 dahil ang gagawin nito ay:

Pabutihin ang kaligtasan ng publiko.

¢ Bawasan ang paggasta sa bilangguan at pag-aaksaya ng pamahalaan.

* Maglaan ng daan-daang milyong dolyar sa mga paaralan ng K-12, tulong
sa biktima ng krimen, paggamot sa kalusugan ng isip at paggamot sa
droga.

Ang Proposisyon 47 ay makatwiran. Ito ay nagpopokus sa mga dolyar ng
pagpapatupad ng batas sa marahas at seryosong krimen habang nagkakaloob ng
bagong pagpopondo para sa mga programa sa edukasyon at pagpigil sa krimen na
gagawing mas ligtas tayong lahat.

Narito kung paano gumagana ang Proposisyon 47:

*  Inuuna ang Seryoso ar Marahas na Krimen: Pinatitigil ang pag-aaksaya ng
espasyo ng bilangguan sa maliliit na krimen at ipinopokus ang mga
kakayahan ng tagapagpatupad ng batas sa marahas at seryosong krimen sa
pamamagitan ng pagbaba sa mataas na antas na di-marahas na mga
krimen na tulad ng simpleng pagtataglay ng droga at maliit na
pagnanakaw mula sa mga peloni patungo sa mga misdemenor.

e Pinananatiling Nakakulong ang mga Mapanganib na Kriminal. Nag-
aawtorisa ng mga peloni para sa mga nakarehistrong nakagawa ng sekswal
na pagkakasala at sinumang may naunang napatunayang panggagahasa,
pagpatay ng tao o pagmolestiya ng bata.

e Nagtitipid ng Daan-daang Milyong Dolyar: Pinatitigil ang pag-aaksaya ng
pera sa pagkukulong sa mga tao sa mga bilangguan para sa mga di-
marahas na maliit na krimen, nakapagtitipid ng milyun-milyon ng mga
pondo ng nagbabayad ng buwis bawat taon.

*  Nagpopondo sa mga Paaralan at Pagpigil sa Krimen: Naglalaan ng malaking
natitipid sa mga istratehiya sa pagpigil sa krimen sa mga paaralan na
K-12, tulong para sa mga biktima ng krimen, at paggamot sa kalusugan
ng isip at paggamot sa droga upang patigilin ang ikot ng krimen.

Napakatagal na, ang nagsisikip na mga bilangguan ng California ay di-angkop
na umuubos sa mga dolyar ng nagbabayad ng buwis at mga kakayahan ng mga
tagapagpatupad ng batas, at nagkukulong sa napakaraming taong napatunayang
nagkasala ng mababang-antas, di-marahas na mga pagkakasala.

Ang obhetibo, di-partidistang Opisina ng Pambatasang Manunuri ay gumawa
ng masusing pag-aaral sa Proposiyon 47 at nagpasiya na ito ay makakapagtipid
ng "daan-daang milyong dolyar taun-taon, na gagastahin sa pagpigil sa
paglalakwatsa, paggamot sa kalusugan ng isip at pag-abuso sa substansiya, at mga
serbisyo sa biktima."

Ang estado ay gumagasta ng mas mataas kaysa $9,000,000,000 kada taon sa
sistema ng bilangguan. Sa nakalipas na 30 taon ang California ay nakapagtayo ng
22 bagong bilangguan pero isa lamang unibersidad..

Ang Proposisyon 47 ay namumuhunan sa mga solusyong sinusuportahan ng
pinakamahusay na agham sa hustisyang pangkrimen, na magtataas sa kaligtasan
at gagawa ng mas mahusay na paggamit ng mga dolyar ng nagbabayad ng buwis.

Kami ay:

* Ang Abugado ng Distrito ng San Francisco, dating Katulong na Hepe ng
Pulisya para sa Kagawaran ng Pulisya ng Los Angeles, at dating Hepe ng
Pulisya para sa San Franciso.

* Ang dating Hepe ng Pulisya para sa mga lunsod ng San Diego, San Jose,
at Richmond.

* Isang nakaligtas sa krimen, tagapagtaguyod ng mga biktima ng krimen, at
biyuda ng isang opisyal ng pulisya sa San Leandro na pinatay habang nasa
tungkulin.

Sinusuportahan namin ang Proposisyon 47 dabhil ito ay nangangahulugan ng mas

ligtas na mga paaralan at kapitbahayan.

Sumasama sa amin sa aming suporta sa Proposisyon 47 ay ang ibang mga
lider sa pagpapatupad ng batas at mga biktima ng krimen, guro, eksperto sa
rehabilitasyon, lider ng negosyo, organisasyon sa mga karapatang sibil, lider
ng pananalampalataya, konserbatibo at liberal, Demokratiko, Republikano at
independiyente.

Mangyaring samahan kami, at BUMOTO NG OO SA PROPOSISYON 47.

Para sa karagdagang impormasyon o upang magtanong tungkol sa
Proposisyon 47, iniimbitahan namin kayo na bisitahin ang VozeYes47.com.

George Gascon, Abugado ng Distrito

Lunsod at County ng San Francisco

William Lansdowne, Dating Hepe ng Pulisya

San Diego, San Jose, Richmond

Dionne Wilson, Tagapagtaguyod ng mga Biktima

Mga Nakaligtas sa Krimen para sa Kaligtasan at Hustisya

% Sagot sa Pangangatwirang Panig sa Proposisyon 47 %

Ito ay hindi lamang isang mahinang isinulat na inisyatibo. Ito ay isang
imbitasyon para sa malaking kapahamakan. Ang mga tagausig at ang mga
nagmamalasakit sa pagprotekta sa inosente laban sa marahas na sekswal na pang-
aabuso, pagnanakaw ng pagkakakilanlan at ibang mga seryosong krimen ay lubos
na nagkakaisang sumasalungat sa Prop. 47. Sa ilang mga kalaban ay kabilang ang:

¢ Koalisyon Laban sa Sekswal na Pag-atake sa California
Kapisanan ng mga Abugado ng Distrito ng California
Kapatiran ng mga Pulis ng California
Kapisanan ng mga Opisyal na Pangkapayapaan ng California
Kapisanan ng mga Hepe ng Pulisya ng California
Kapisanan ng mga Nagtitingi sa California
Kapisanan ng mga Siyerip ng Estado ng California
Alyansa ng Aksiyon ng Biktima ng Krimen
Nagkakaisang mga Biktima ng Krimen sa California

Sa kabila ng hangad sabihin ng Prop. 47, ang mga iginagalang na
tagapagpatupad ng batas ar mga grupo sa mga karapatan ng mga biktima ay gustong
malaman ninyo ang mga matitigas, malalamig na katotohanang ito:

1. Tinatanggap ng mga sumusuporta sa Prop. 47 na 10,000 bilanggo ang
magiging karapat-dapat para sa maagang pagpapalabas. Isinulat nila ang
panukalang ito upang ang mga hukom ay hindi humarang sa maagang
pagpapalabas sa mga bilanggo, marami sa kanila ay may mga naunang
napatunayang pagkakasala na mga seryosong krimen, tulad ng pag-
atake, pagnanakaw at panloloob ng tahanan.

2. Napakahina ng pagkakasulat nito na ang labag sa batas na pagtataglay
ng mga droga sa "panggagahasa sa pakikipagtipan” ay gagawing "tapik
sa pupulsuhan.”

3. Ang pagnanakaw ng anumang baril na pangkamay na nagkakahalaga ng
mas mababa kaysa $950 ay hindi na magiging isang peloni.

4. Ang Presidente ng Kapisanan ng mga Nagtitingi sa California na si Bill
Dombrowski ay nagsabi na ang "pagbaba ng mga parusa para sa
pagnanakaw, pagtanggap ng nakaw na ari-arian at panghuhuwad ay
maaaring gastusan ng mga nagtitingi at mamimili ng milyun-milyong
dolyar."

5. Wala nang mga "maliliit" na kriminal sa ating mga bilangguan. Ang
unang-pagkakataon, mababang-antas na mga nagkasala ay ipinadadala
na sa mga programang paglihis, hindi bilangguan.

Protektahan ang ating mga komunidad. Bumoto ng HINDI sa Prop. 47.

Sandra Henriquez, Tagapagpaganap na Direktor
Koalisyon Laban sa Sekswal na Pag-atake sa California
Adam Christianson, Presidente

Kapisanan ng mga Siyerip ng Estado ng California
Roger Mayberry, Presidente

Kapatiran ng mga Pulis ng California

Mga Pangangatwiran Angmga pangangatwirang nakalimbag sa pahinang ito ay mga opinyon ng mga awtor at ang katumpakan ay hindi siniyasat

ng anumang opisyal na ahensiya.

Ang mga tagapagpatupad ng batas sa Californnia, lider ng negosyo, at
tagapagtaguyod ng biktima ng krimen ay humihimok lahat sa inyo na bumoto ng
HINDI sa Proposisyon 47.

Ang Proposisyon 47 ay isang mapanganib at radikal na pakete ng hindi
angkop na naisip na mga patakaran na ibinalot sa isang masama ang pagkakasulat
na inisyatibo, na ilalagay sa panganib ang mga Taga-California.

Ang mga may-panukala nitong mapanganib na panukala ay umamin na ang
Proposisyon 47 ay gagawing karapat-dapat ang 10,000 nakagawa ng peloni para
sa maagang paglabas. Alinsunod sa independiyenteng pagsusuri, marami sa 10,000
iyon na nakagawa ng peloni ay may marahas na mga kasaysayan ng krimen.

Narito ang hindi sinasabi sa inyo ng mga tagasuporta ng Prop. 47:

* Ang Prop. 47 ay mag-aatas ng pagpapalabas sa libu-libong mapanganib na
bilanggo. Ang mga nakagawa ng peloni na may mga naunang
napatunayang pagkakasala para sa armadong pagnanakaw, pagkidnap,
pang-aagaw ng kotse, pang-aabuso ng bata, panloloob sa tirahan,
panununog, pag-atake na may nakakamatay na sandata, at marami pang
ibang seryosong krimen ay magiging karapat-dapat para sa maagang
pagpapalabas sa ilalim ng Prop. 47. Ang mga maagang pagpapalabas na
ito ay tunay na ipag-uutos ng Proposisyon 47. Habang ang mga
tagasuporta ng Prop. 47 ay nagsasabi na magagawa ng mga hukom na
pigilan ang mga mapanganib na nagkasala na palabasin nang maaga, ito
ay simpleng hindi totoo. Ang Prop. 47 ay pumipigil sa mga hukom sa
pagharang sa maagang pagpapalabas ng mga bilanggo maliban sa labis na
bihirang mga kaso. Halimbawa, kahit na kung ipinasiya ng hukom na
ang bilanggo ay nagpapakita ng panganib na gumawa ng mga krimen na
tulad ng pagkidnap, pagnanakaw, pag-atake, pang-aabuso ng asawa, labis
na pagpapahirap sa maliliit na hayop, pang-aagaw ng kotse o mga peloni
na ginawa sa ngalan ng isang kriminal na gang sa kalye, ang Proposisyon
47 ay nag-aatas ng pagpapalabas sa kanila.

e Ang Prop. 47 ay mag-aalis ng awtomatikong peloni na pag-uusig para sa
pagnanakaw ng baril. Sa ilalim ng kasalukuyang batas, ang pagnanakaw
ng baril ay isang peloni, tapos. Ang Prop. 47 ay magbabago sa kahulugan
ng malaking pagnanakaw sa isang paraan na ang pagnanakaw ng baril ay
maaari lamang ituring na isang peloni kung ang halaga ng baril ay mas
malaki kaysa $950. Halos lahat ng mga baril na pangkamay (na
nangunguna sa uri ng baril na ninanakaw) ay naibebenta sa tingi ng mas
mababa kaysa $950. Ang mga tao ay hindi nagnanakaw ng mga baril para

lamang dagdagan ang kanilang koleksiyon ng baril. Sila ay nagnanakaw
ng mga baril upang gumawa ng iba pang krimen. Ang mga taong
nagnanakaw ng mga baril ay pinoprotektahan sa ilalim ng Proposisyon
47.

* Ang Prop. 47 ay nagpapahina sa mga batas laban sa mga sekswal na krimen.
Ang Proposisyon 47 ay magbabawas sa parusa para sa pagtataglay ng mga
droga na ginagamit upang mabilis na gawin ang panggagahasa sa
pakikipagtipan na isang simpleng misdemenor. Kahit ilang beses na
kasuban ang isang pinaghihinalaang sekswal na maninila ng pagtataglay ng
mga droga sa panggagahasa sa pakikipagtipan, ito ay magiging misdemenor
lamang, at ang hukom ay mapipilitang sentensiyaban sila na waring nasa
hukuman sila sa unang pagkakataon.

* Ang Prop. 47 ay magpapabigat sa ating sistema ng hustisyang pangkrimen.
Ang panukalang ito ay magpapasikip sa mga kulungan ng mga
mapanganib na nakagawa ng peloni na dapat na nasa bilangguan ng
estado at magpupuno sa mga hukuman ng California ng mga pagdinig
upang magkaloob ng kard ng "Lumabas ng Bilangguan nang Malaya."

Ang California ay maraming batas at programa na nagpapahintulot sa mga

hukom at tagausig na panatilihin ang unang-pagkakataon, mababang-antas na

mga nagkasala na nasa labas ng kulungan kung ito ay angkop. Ang Prop. 47 ay
magtatanggal sa mga hukom at tagausig ng pagpapasiyang iyon. Kapag ang isang
kriminal ang karera ay nagnakaw ng isang baril, o isang pinaghihinalaang sekswal

na maninila ay nagtataglay ng mga droga sa panggagahasa sa pakikipagtipan, ang

isang mang-aagaw ng kotse ay nagnakaw ng isa pang sasakyan, kailangang may 47
mapipili bukod sa tapik sa pupulsuhan na misdemenor.

Ang Proposisyon 47 ay masama para sa kaligtasan ng publiko. Mangyaring

bumoto ng HINDI.

Christopher W. Boyd, Presidente

Kapisanan ng mga Hepe ng Pulisya ng California
Harriet Salarno, Presidente

Nagkakaisang mga Biktima ng Krimen

Gilbert G. Otero, Presidente

Kapisanan ng mga Abugado ng Distrito ng California

% Sagot sa Pangangatwirang Laban sa Proposisyon 47 %

Huwang paloko sa mga mapanlinlang na taktikang pananakot ng kalaban:

Ang Proposisyon 47 ay hindi nag-aatas ng awtomatikong pagpapalabas ng kahit
sino. Walang awtomatikong pagpapalabas. Kabilang dito ang mahihigpit na
proteksiyon upang protektahan ang kaligtasan ng publiko at tiyakin na ang mga
manggagahasa, mamamatay tao, mapangmolestiya at pinakamapanganib na
kriminal ay hindi makikinabang.

Ang Proposisyon 47 ay nagpapanatili ng mga parusa para sa mga krimen na
kaugnay ang baril. Sa ilalim ng Prop. 47, ang pagtataglay ng isang nakaw na
nakatagong baril ay namamalaging isang peloni. Ang karagdagang mga parusa sa
peloni upang pigilan ang mga nakagawa ng peloni at mga miyembro ng gang na
makakuha ng mga baril ay pinaiiral din.

Ang Proposisyon 47 ay hindi nagbabawas ng mga parusa para sa anumang
krimen. Sa ilalim ng Prop. 47, ang paggamit o pagtatangkang gumamit ng
anumang uri ng droga upang gumawa ng panggagahasa sa pakikipagtipan o ibang
mga peloni na krimen ay namamalaging isang peloni.

Kami ay galing na sa mga unang linya ng paglaban sa krimen, bilang mga
hepe ng pulisya ng malalaking lunsod, isang nangungunang tagausig, at isang
tagapagtaguyod ng mga biktima na nagtatrabahong kasama ng libu-libong
biktima sa buong California. Sinusuportahan namin ang Proposisyon 47 dahil
ang gagawin nito ay:

e Pabutihin ang kaligtasan ng publiko.

* Bawasan ang paggasta sa bilangguan at pag-aaksaya ng pamahalaan.

¢ Maglaan ng daan-daang milyong dolyar sa mga paaralan ng K-12,

paggamot sa mga biktima at paggamot sa kalusugan ng isip.

Ang mga pangangatwirang nakalimbag sa pahinang ito ay mga opinyon ng mga awtor at ang katumpakan ay hindi

siniyasat ng anumang opisyal na abhensiya

Huwag paniwalaan ang mga taktika ng pananakot. Ang Proposisyon 47 ay:

* Pinananatiling Nakakulong ang mga Mapanganib na Kriminal. Nag-
aawtorisa ng mga peloni para sa mga nakarehistrong nakagawa ng sekswal
na pagkakasala at sinumang may naunang napatunayang pagkakasala na
panggagahasa, pagpatay ng tao o pagmolestiya ng bata.

o Inuuna ang Seryoso at Marahas na Krimen. Pinatitigil ang pag-aaksaya ng
espasyo ng bilangguan sa maliliit na krimen at nagpopokus ng mga
kakayahan sa marahas at seryosong krimen.

*  Nagkakaloob ng bagong pagpopondo para sa edukasyon at pagpigil sa krimen.

Ang Proposisyon 47 ay makatwiran. Iyon ang dahilan kung bakit ito ay

sinusuportahan ng mga tagapagpatupad ng batas, biktima ng krimen, guro,
eksperto sa rehabilitasyon, lider ng negosyo, at lider ng pananalampalataya.

George Gascon, Abugado ng Distrito
Lunsod at County ng San Francisco

William Lansdowne, Dating Hepe ng Pulisya
San Diego, San Jose, Richmond

Dionne Wilson, Tagapagtaguyod ng mga Biktima
Mga Nakaligtas sa Krimen para sa Kaligtasan at Hustisya

